
Waa maxay uumi-biyoodku 
Uumi-biyoodku waxa uu yimaaddaa marka hawada diiran ee qoyan ee ka dhalata hawlaha caadi ahaan guriga laga qabto sida cunto karinta, wax dhaqidda iyo mayrashadu ay taabato meel qabow sida daaqad ama derbi qabow.

Haddii hawada qoyan ay dibadda u bixi weydo iyada oo dhaafaysa daaqad furan, dalool hawosiin ama marawaxadda uumiga saarta, waxa ay iyadu halkaas sii dhex wareegi doontaa ilaa ay helayso meel qabow oo ay biyo ku noqon karto (ama ay ku uumi-biyooto).

Waxaa marwalba hawada ku jira qoyaan, xataa haddii aanan la arki karin. Haddii hawadu ay sii qabowdo, iyadu ma wada hayn karto qoyaanka ku jira oo dhan waxaana markaa soo baxa dhibco yar yar oo biyo ah. Waa kaas uumi-biyoodku. Waxa aad ogaan kartaa marka aad neeftaada aragtid maalinta dhulka qabow yahay, ama marka muraayaddu ay ceeryaamo yeelato muddada biyaha kulul ay socdaan.
Uumi-biyoodku waxa uu inta badan yimaaddaa xilliga qabow haddii uu roob da’ayo ama aanan muddo roob la arag. Waxa uu ka soo baxaa meelaha qabow iyo goobaha aanay hawadu si fiican ugu kala wareegin - kooneyaasha, kabadhada dharka gudahood ama gadaashooda iyo kabadhada alaabta gudahooda ama gadaashooda. Waxa uu badi keeni karaa in bolol uu dhasho laakiin halkaas kuma dhaafo calaamad xadeed. Derbiyada dhanka waqooyi u jeeda ayaa badi ugu qabow oo sidaas darteed waxa ay iyagu nugayl u sii yihiin uumi-biyoodka.
Ma waxa uu yahay qoyaanka?
Uumi-biyoodku ma aha sababta keliya ee qoyaanka saamayn kara dhismooyinka. Qoyaanku waxa uu ka iman karaa biyaha roobka ama biyaha dhulka, tusaale ahaan:

· Tuubooyinka biyo ka fakadaan, biyaha wasakhda ah ama buuxdhaafa
· Roobka soo dhaafa saqafka halka marmar ama bir ay ka maqan yihiin, ka soo gudbaa majaroor xiran, guriga ka soo gala qolfoofta daaqadaha ama ka soo fakada tuubo dillaacan.
· Qoyaanka derbiga kora sababta oo ah nidaamka celinta qoyaanka oo xun ama waxa aan jirin nidaamka celinta qoyaanka.
Waxaa adkaan karta in la hubo sababta sax ah ee qoyaanka keenta. Hase yeeshee, qoyaanka la xiriira uumi-biyoodku waxa uu badi keeni doonaa in uu bolol fuulo meelaha derbiyada iyo safiitada, saabaanka iyo xataa dharka. Qoyaanka derbiga kora ama guriga soo gala waxa uu badi ka tagaa raad ama calaamad xadeed sababta oo ah milixda cad ee ka harta. 
Sida la isaga ilaaliyo uumi-biyoodka
Sirta iska ilaalinta uumi-biyoodku waxa ay ku xiran tahay dheellitirka habboon ee kululaynta iyo hawosiinta – kululaynta si dhismaha looga dhigo meel diiran iyo hawosiinta si hawada qoyan loogu suurtogeliyo in ay dhismaha ka baxdo. Tallaabooyinka soo socda ayaa kaa caawin doona in aad uumi-biyoodka ka yarayso gurigaaga:

Yaree hawada qoyan ee aad soo saarto
Hawlaha caadi ahaan maalin kaste la qabto qaarkood waxa ay si dhakhso badan u soo saari karaan hawo qoyan oo badan; waa kuwan talooyin ku saabsan yaraynta hawada qoyan ee gurigaaga ka dhalata:

· Digsiyada dabool oo kirliyada ha ku dhaafin biyo kululayn.

· Ha isticmaalin qalabka kulsiinta ee gaaska la shito iyo dhalooyinka aan lahayn dhuun qaaca saarta maxaa yeelay qalabkaas kulsiintu waxa uu hawada u yeelaa qoyaan badan waxa uuna liddi ku yahay Shuruudaha Kiraysiga guriga.
· Dharka aad dhaqdo ku engeji xarig dibadda yaalla, ama ku dhaaf qolka qubaysiga dhexdiisa iyada oo albaabku uu xiran yahay ayna daaqadda ama marawaxaddu furan yihiin. 

· Dharka aad dhaqdo ha ku dul engejin qalabka kulsiinta.
· Qalabka dharka lagu engejiyo waxa ay qoyaanka ka saaraan dharka qoyanka sidaas darteedna waa in iyaga laga hawosiiyo dibadda. Waxa aad u baahan doontaa in aad fiiriso buugga isticmaalaha si aad u ogaato habka aad u hawosiin karto qalabkaaga dharka lagu engejiyo. Haddii qalabkaaga dharka lagu engejiyo uu ku jiro qasaaladda, si toos ah ayaa loo hawosiin doonaa. Haddii qalabkaaga dharka lagu engejiyo aanan si toos ah looga hawosiin dibadda waxa aad weli u baahan doontaa in aad qolka hawosiiso marka aad isticmaalayso qalabka dharka lagu engejiyo. 

· Hubi in uumi-biyoodka ka soo baxa daaqadaha aad masaxdo si aad u engejiso hadba sida ay u dhacdo. Waxa ay taasi ka hortagi doontaa in uumi-biyoodku uu ku ururo xakabadda daaqadda oo uu ku dareero derbiyada ka hooseeya uuna xumeeyo alaabta aad guriga ku qurxisay. Sidoo kale, waxa aad weliba masaxdaa oo aad engejisaa meelaha qoyaan yeesha si aad uga hortagto in bolol uu ka dhasho. 
· Waxa aad isticmaashaa marawaxadaha uumiga saara ama qaybaha sare ee shooladaha marka ay diyaar yihiin. Haddii marawaxadaha uumiga saara ama qaybaha sare ee shooladaha uu kawnsalku ku siiyey oo aanay shaqaynayn, fadlan taas u soo sheeg HFI Direct.
· Isku day in aad qalabka qubaysiga jiifka horta ku shubto biyo qabow ka hor inta aadan ku darin biyo kulul - waxa ay taasi yarayn doontaa halista uumi dhasha.
· Haddii aad haysato qalabka kululaynta biyaha iyo diirinta guriga, xadeeyaha heerkulka ee qalabkaaga kululaynta biyaha ku toosi si aad biyaha kulul ugu hesho heerkul aad ku isticmaali karto adiga oo aan u baahan in aad biyo qabow ku darto.

Gurigaaga u diiri si waxtar leh
Waxaa muhiim ah in aad guriga ku hayso diiranaan ku filan si aad u yarayso halista uumi-biyoodka. Xilliga qabow waxaa lagugula talinayaa in aad guriga ku hayso kulsiin hoose oo marwalba jirta maalinta oo dhan. Muddadaas kulsiinta gacanta ha ku daarin hana ku deminin; xadeeyaha heerkulka ee qalabkaaga u dhaaf in uu taas adiga kuu sameeyo.
Noocyada kale ee kulsiinta sida qalabka kulsiinta ee kaydinta waxaa loo baahan doonaa in gacanta lagu kala wado oo waxaa lagu talinayaa in kuwaas lagu dhaafo heer hoose ilaa meeldhexaad ah muddo badan maalinta gudaheeda. Isku day in aad gurigaaga u diiddo meelo qabow. Isku day in aad hubiso in guriga oo dhan uu leeyahay heerkul meeldhexaad ah.

Hawosii si aad uga saarto hawada qoyan
Waxa aad gurigaaga hawosiin kartaa adiga oo aan neecaw soo galin:

· Isticmaal daloollada hawosiinta ee qulqulka ah iyo marawaxadaha uumiga saara marka ay diyaar yihiin.

· Jikooyinka iyo qolalka qubaysiga hawosii marka la isticmaalayo adiga oo sii kala furaya daaqadaha. Daaqaduhu ha furnaadaan muddo 20 ilaa 30 daqiiqo ah ka dib marka la qubaysto ama cunto la kariyo si loo saaro hawada qoyan, waxaa weliba taas fududayn doonta marka la isticmaalo marawaxadda uumiga saarta.
· Xir albaabbada jikada iyo qolka qubaysiga marka qolalkaas la isticmaalayo, xataa haddii jikadaada ama qolkaaga qubaysigu ay leeyihiin marawaxad uumiga saarta. Waxaa lagu talinayaa in albaabka la xiro maxaa yeelay waxa ay taasi ka hortagi kartaa in hawada qoyan ay gaarto qolalka kale, gaar ahaan qolalka hurdaha, kuwaas oo badi kuwa kale ka qabow badan lana sii filanayo in ay uumi-biyood yeeshaan. Sidoo kale, xir albaabbada qolalka hurdada si aad u yarayso halista hawada qoyan oo u gudubta qolalkaas.
· Marka ay suurogal tahay, kabadhada dharka iyo saabaanka ku toosi derbiyada gudaha oo saabaan ama daahyo culus ha hor dhigin qalabka kulsiinta.  

Xoogaa hadallo oo digniin ah
· Weligaa ha xirin meelaha si joogto ah hawadu guriga uga soo gasho, tusaale ahaan daloollada hawosiinta ee daaqadaha, jaajuurka daloollo leh ee derbiyada iyo qaybta derbiga ee ku hareersan barta dabka lagu shito ee guriga.
· Neecawga ha ka xirin qol ay shooladi taallo ama uu dhex yaallo qalabka kulsiinta ee gubidda shidaal, tusaale ahaan dabka gaaska.
· Neecawga ha ka xirin daaqadaha qolka qubaysiga iyo jikada.
Tallaabooyinka ugu horreeya ee lagaga hortago bololka
· Si aad bololka dhashay u saarto derbiyada iyo qolfoofta daaqadaha ku masax daawada boqoshaa, ee leh ‘lambarka oggolaanshaha’ (approval number) ee Agaasinka Caafimaadka iyo Badbaadada (Health and Safety Executive). Si sax ah u raac tilmaamaha shirkadda soo samaysay. Dharka leh boqoshaa cad engeeg ku nadiifi oo shamboo ku mayr kaarbadyada. Bololka ha ka shaqaynin adiga oo burush ama qalabka boorka nuuga ku nadiifiya, taas oo kordhin karta halista dhibaatooyinka neefsashada.
· Daawaynta ka dib, dib ugu qurxi rinji boqoshaa ka hortaga oo tayo fiican si aad uga hortagto in bololku uu soo noqdo. Ogsoonow rinjigaasi waxtar ma leh haddii la dul mariyo rinjiyada caadi ah ama warqadda derbiga lagu qurxiyo.
· Qaad tallaabooyinka ku xusan buugyarahan si aad uga hortagto in uumi-biyoodku uu soo noqdo.
Haddii aad jeclaan lahayd in aad dukumeentigan ku hesho luqad kale, FAR WAAWEYN, cajalad dhegeysi ah, Cajal Yar (Compact Disc) ama farta Braille ee dadka indhaha la’ fadlan la xiriir xafiiska xaafaddaada:
Highbury House Area Housing Office (Xafiiska Guryeynta Xaafadeed ee Highbury House)
4-5 Highbury Crescent

London, N5 1RN

Tel: 020 7527 5300
Email: highbury.house@homesforislington.org.uk
Holland Walk Area Housing Office (Xafiiska Guryeynta Xaafadeed ee Holland Walk)
85-88 Holland Walk

London, N19 3XS

Tel: 020 7527 7497

Fakis: 020 7527 7407

Email: Holland.walk@homesforislington.org.uk
Minikom: 020 7527 7405

Old Street Area Housing Office (Xafiiska Guryeynta Xaafadeed ee Old Street)
41-47 Old Street

London, EC1V 9HX

Tel: 020 7527 6250

Fakis: 020 7527 6207

Email: old.street@homesforislington.org.uk
Minikom: 020 7527 6202

